VENNSKAP JERIKO-LÆRDAL (JERIKOLAGET)
ÅRSMELDING 2020
Styret for Vennskap Jeriko-Lærdal har i 2020 vore slik samansett:  
Audun Mo (ordførar, styremedlem)




vara: Jan Olav Fretland 

Ingrid Neste (kommunikasjon) / Jan Geir Solheim


vara: Jan Geir Solheim

Berit Kaardal (kasserar)





vara: Kari Blåflat

Maritha Tønjum Skjerdal (nestleiar)




vara: Kristin Bolstad 

Anna Jorunn Avdem (leiar)





vara: Ingebjørg Voll
Audun Mo, Ingrid Neste, Jan Olav Fretland og Jan Geir Solheim er valde av Lærdal kommune for perioden 2019–23. Jan Geir Solheim vart fast styremedlem da Ingrid Neste flytte frå Lærdal. Kommunen har ikkje valt ny varamedlem. Dei andre styremedlemmene er valde av årsmøtet i Vennskap Jeriko-Lærdal (VJL). Valnemnd er Rein Arne Golf og Olaug Skjerdal, og Lars Øyvind Vikesland er revisor. 
Årsmøtet i fjor vart halde den 2. mars, og etter årsmøtesakene hadde vi ein god idédugnad om aktivitetar utover året. Det var alt planlagt at ordførar Salem Ghrouf skulle vera 17. mai-talar i Lærdal. Lite visste vi at Noreg skulle bli nedstengt på grunn av korona berre 10 dagar etterpå. Dette har difor vore eit heilt annleis år, prega av pandemi og oppmodingar om å halda oss heime. Vanleg lagsarbeid har vore uråd, og det planlagde besøket frå Jeriko vart sjølvsagt heilt uaktuelt å gjennomføra. 
Vi har halde kontakt med Jeriko digitalt, og lenge pusta vi letta ut fordi pandemien heldt seg unna båe vennskapskommunane. I Lærdal har vi så langt vore heldige og har hatt berre eit par spreidde koronatilfelle, men Jeriko er langt hardare råka og har mange sjuke og døde. Vi sender dei gode ynske og håpar inderleg at folket både her og der snart kan bli vaksinerte, slik at vi atter kan møtast ansikt til ansikt. 
Koronasommaren 2020 vart ein god sesong for Jerikobui. Nordmenn flest måtte feriera i Noreg, og mange kjøpesterke turistar var innom bui både for å handla og høyra om vennskapen. Dugnadsgjengen heldt bui open to dagar for veka, og felles inngang med Brukthjørna gjer det lett for fleire å stikka innom Jerikobui. Vi hadde også ein god julehandel. Takk til damene i dugnadsgjengen for trufast innsats, og til Britt Isdal og Knut Lindstrøm for at Jerikobui får nytta dette sentrale lokalet, gratis.
Jerikolaget har 70 betalande medlemmer, som er ein auke frå året før (64). Styret har hatt tre styremøte. Sidan det ikkje vart besøk i år, vedtok vi å gje ei julegåve på kr 20 000.- til Lærdal Park. Verksemda vår er elles å halda kontakt med Jeriko, å driva Jerikobui, arkivarbeid og å gjera vennskapen med Jeriko meir synleg i Lærdal. Vi har fått lov å setja opp ein glasmonter til offisielle Jerikogåver i vestibylen på rådhuset. Vi har kjøpt ein monter som blir sett opp i desse dagar, og deretter kan styret laga ei lita Jerikoutstilling der. Jeriko har også falle ut frå heimesida til Lærdal kommune, men ordføraren har teke ansvar for å få vennskapskommunen inn att der. Ordførar Audun og leiar Anna sende tradisjonen tru det offisielle julebrevet til Jeriko. Vi sende også offisiell kondolansehelsing til Jeriko då palestinarane sin sjefsforhandlar Saeb Erakat, som budde i Jeriko, døydde av korona. 

For å sikra vennskapsarbeidet vedtok Lærdal kommunestyre i 2018 ei årleg løyving på kr 100 000 til Jerikolaget. Styret drøfta om det var rett å ta imot dette tilskotet i eit år da vi ikkje kunne gjennomføra noko besøk. Vi fann det rett å ta imot tilskotet, slik at vi kan styrkja eigenkapitalen og bli betre i stand til å ta imot ei litt større gruppe frå Jeriko når det atter blir muleg å reisa. Styret takkar alle for samarbeidet i koronaåret og håpar framtida vil gje oss betre høve til vennskapsarbeid enn vi har hatt dette året. 
Lærdal 8. februar 2021

Styret i Vennskap Jeriko-Lærdal 
Anna Jorunn Avdem 

